Кушымта №6
“Сүзләр дөньясына сәяхәт”
темасына үткәрелгән ачык дәрес.
Үткәрде: татар теле һәм әдәбияте
укытучысы Сафиуллина М.М.

Тема: Сүзләр дөньясына сәяхәт

Максат:1.Укучыларның сүз турында белемнәрен камилләштерү,сүзләр ярдәмендә җөмлә төзү күнекмәләрен ныгыту.

             2.Җөмләдә сүз тәртибе турында белемнәр булдыру.

             3.Сүзләргә сорау кую ,сорау җөмлә төзү күнекмәләрен  тирәнәйтү.

             4.Ягымлылык,әдәплелек сыйфатлары тәрбияләү.

Материал:карточкалар,схемалар,уен ,мәкальләр,шигырьләрдән өзекләр.

Җиһазлау:интерактив такта,презентация,санак

.

План.

IОештыру өлеше.

IIАктуальләштерү.

1.-Нәрсә ул сүз?

   -Сүзләр нәрсә төзи?

2.Ребус чишү,билет алу.

3.Һава шарына утыру,сәяхәткә кузгалу.

III.Сәяхәт-дәрес.

I “Тылсымлы сүзләр”иле

II “Авазлар”иле

III “Хәрефләр”иле

IV “Сораулар”иле

V Ял

VI “Җөмләләр”иле

VII “Мәкальләр”иле

IV Йомгаклау
Дәрес барышы.
I Дәресне оештыру өлеше.

-Исәнмесез,укучылар.Хәерле көн.Барыгыз да дәрескә әзерме?

II Актуальләштерү

-Укучылар безне алда мавыктыргыч дәрес көтә.Иң элек сүзләр турында белемнәребезне искә төшерик.

-Нәрсә ул сүз?

-Сүзләр нәрсә төзиләр?

-Ә җөмләләр нәрсә төзи?

-Укучылар,без бүген сүзләр турында белемнәребезне тагын да тирәнәйтербез.Моның өчен сүзләр дөньясына барырга кирәк.Анда безне һава шары илтер.Һава шарына утыру өчен шушы ребусны чишик.

-Нинди сүз барлыкка килде?(СӘЯХӘТ)

-Бүген без сүзләр дөньясына сәяхәткә чыгабыз.Төрле илләрдә булып белемнәребезне тагын да тирәнәйтербез.Әйдә киттек.

III Сәяхәт-дәрес

“ТЫЛСЫМЛЫ СҮЗЛӘР” иле.
-Сәяхәт уңышлы булсын өчен тылсымлы сүзләрне искә төшерик.
Исәнмесез!

Рәхим итегез!

Зинһар өчен!

Хәерле көн!

Рәхмәт!

Гафу итегез!

Сау булыгыз!

-Дәфтәргә бер җөмлә язабыз.
                                    16 нчы март.

                            Сүзләр дөньясына  сәяхәт.

                    Сүзләр дөньясына рәхим итегез!

“АВАЗЛАР”иле

-Нәрсә ул аваз?

-Сүзләр нәрсәдән тора?

-Авазлар нинди була?

-Менә бу сүзләргә аваз анализы ясарга һәм схема төзергә кирәк.
СҮЗЛӘР       СӘЯХӘТ
-Бу сүздә ничә иҗек бар?

-Сүзләр калынмы,нечкәме?Ничек беләбез?

-а,о,у,ы-калын,  ә,ө,ү,и,э-нечкә

-Мин сүзләр әйтәм.Сез әгәр сүз калын булса кызыл квадрат,сүз нечкә булса зәңгәр квадрат күтәрегез.

-Юлны дәвам итәбез.

“ХӘРЕФЛӘР”иле

-Хәрефләр авазлардан нәрсә белән аерыла?

-Бу сүзләргә төшеп калган хәрефләрне сайлап куярга кирәк.
И...ЕК,...ӘМ,С...З,Д...НЬЯ,СӘЯХ...Т,Я...А(Ә,Ө,Ү,Җ,Ң,Һ)

-Игътибар итик.Болар нинди хәрефләр?

-Димәк,татар хәрефләре барысы ничәү?

-Әйдәгез шушы хәрефләр белән сүзләр әйтик.

-Молодцы,юлны дәвам итәбез.

“СОРАУЛАР”иле

-Рәсем буенча сорауларга җавап булган сүзләрне сайлап язарга кирәк.
КЕМ? НӘРСӘ?               НИНДИ?                             НИШЛИ?

-Хәзер бер сорау җөмлә төзеп язабыз.
СӘЯХӘТКӘ КЕМНӘР БАРА?

-Укучылар,ардыгызмы?Әйдәгез,сәяхәтне туктатып бераз ял итик.

“Шаян балалар”-физкультминутка

-Карагыз әле,нинди матур чәчәкләр үсә бу аланда.Болар гади генә чәчәкләр түгел,ә тылсымлы чәчәкләр.Чәчәк артына язылган биремнәрне үтәмичә сәяхәтебезне дәвам итә алмыйбыз.

-Молодцы,юлны дәвам итик.

“ҖӨМЛӘЛӘР”иле

-Сүзләрне дөрес тәртиптә урнаштырсак җөмлә барлыкка килер.
САТЫП АЛДЫ,БҮГЕН,ӘТИ,ВЕЛОСИПЕД,АЗАТКА.

АЛИСӘ,ИРТӘГӘ,БАРАЧАК,БАКЧАГА,ӘНИ БЕЛӘН.

-Ни өчен сүзләрне дөрес урнаштырырга кирәк?

-Җөмлә кайчан матур була?

-Сүзләрнең кире тәртибе кайда очрый?Менә тыңлагыз әле.
БЕР КЫЗ БАЛА ҖЫР ЧЫГАРГАН БАГЫШЛАП ӘНИСЕНӘ.(Г.Зәйнәшева)

ЯРАТАМ МИН ӨЕМНЕ,ӘТИ БЕЛӘН ӘНИНЕ,АБЫЙ БЕЛӘН ЭНЕМНЕ , БИШЕКТӘГЕ СЕҢЛЕМНЕ.(Ш.МАННУР)

-Димәк,сүзләрнең кире тәртибе шигырьләрдә очрый.Ул эмоциональлекне арттыра.

-Сәяхәт итә торгач өйне сагына башладык.Әйдәгез рәсемгә карап кичке ял вакыты турында җөмләләр төзик.

-Җөмләләр нәрсә төзи?

-Молодцы,киттек әйдә.

“МӘКАЛЬЛӘР”иле

-Мәкальләрне укырга,тәрҗемә итәргә,мәгънәләрен аңлатырга кирәк.

ЯХШЫ СҮЗ АЛТЫННАН КЫЙММӘТРӘК.

СҮЗ-КҮҢЕЛ КӨЗГЕСЕ.

ЯГЫМЛЫ СҮЗ ЯЗГЫ КӨН КЕБЕК.

-Бүген өйрәнгән яңа сүзләрне сүзлекләргә язып куябыз.
Кыйммәтрәк-дороже

Күңел-душа

Ягымлы-ласковый

Мәкаль-пословица

Сәяхәт-путешествие

Дөнья-мир

-Шушы сүзләр белән җөмләләр төзик әле.

IV ЙОМГАКЛАУ

-Молодцы,укучылар.Сүзләр дөньясына сәяхәтебез ахырына якынлаша..Сезгә сәяхәт ошадымы?

-Без бүген нәрсәләр белдек?

-Нәрсә ул сүз?

-Сүз нәрсәләрдән тора?

-Сүз нәрсә төзи?

-Сүзләр дөньясы бик мавыктыргыч икән.Алдагы дәресләрдә белемнәребезне тагын да тирәнәйтербез.

-Барыгызга да бик зур рәхмәт.Дәрестә актив катнашкан укучыларга “4”,”5”куям.

-ӨЙ ЭШЕ:сүзләр турында мәкальләр язарга.

-Дәрес бетте.Чыгарга мөмкин.Сау булыгыз.
“Сүзләр дөньясына сәяхәт” дәресеннән фоторепортаж.

